
KEM SKOR A UPSR Oleh: Asniah Udin 

Kern Skor A UPSR telah diadakan pada 04 - 
06 June 2010 bertempat di perkarangan 
SPPS, UMS. Program ini telah dirasmikan 
oleh Datuk Zainab Ayib, ADUN Sepanggar 
manakala Pengarah bagi program ini 
ialah Saudari Alicia S. Awang. Program ini 

diadakan sebagai salah satu persediaan 
kepada para pelajar Tahun Enam yang 
bakal menghadapi peperiksaan UPSR. Di 
samping itu, program ini memberikan 
suntikan motivasi kepada para 
pelajar untuk menyimpan hasrat dan 

cita-cita bagi melanjutkan pelajaran di 
peringkat yang lebih tinggi iaitu ke 
peringkat menara gading selain 
mengalakkan para pelajar untuk lebih 
berdikari dalam kehidupan dan memupuk 
semangat kerjasama bersama pelajar lain. 

KEMBARA INTEGRASI PROGRAM 
I Li U PELAJAR Oleh: Asniah Udin AWIkhk ýMM0. A& IL Nw 

Pada 26 Mac 2010 hingga 28 Mac 2010, 

program Pendidikan Dengan Ekonomi 
dengan kerjasama Persatuan Mahasiswa 
Pendidik SPPS (PERMADIK) telah 
menganjurkan program kembara 
integrasi ilmu bertempat di SK. Tigaman, 
Kota Marudu. Program ini juga adalah 
kerjasama dengan Pejabat Pendidikan 
Gabungan Kota Marudu bersama-sama 
dengan Sekolah-Sekolah Permata 
Sembilan, Kota Marudu. Seramai 196 

orang pelajar dari 9 buah sekolah sekitar 
Kota Marudu telah terlibat dalam program 
ini. Dengan tema 'Scaling Up Education In 
Community: Objektif khusus program ini 

adalah untuk membina dan 

meningkatkan peranan sekolah sebagai 
pusat sehenti pembelajaran (one stop 
learning centre) yang menjadi sumber 
maklumat dan pendidikan kepada pelajar 
dan masyarakat luar bandar di samping 
membina dan melestarikan persekitaran 
pembelajaran yang sihat dan berdaya saing 

dalam kalangan pelajar, warga sekolah, 
masyarakat luar bandar, serta 
meningkatkan dan menonjolkan peranan 
serta fungsi produk sekolah dalam 
persekitaran pendidikan dan masyarakat 
luar. Program ini telah berlangsung 
selama 3 hari 2 malam melibatkan pelajar 
sekolah-sekolah rendah sekitar Kota 
Marudu seperti SK. Tigaman, SK. 
Bengkongan, SK. Langkon, SK. Teringai 
Darat, SK. Sampir, SK. Bintasan, SK. 
Tagaroh, SK. Mangin, dan SK. Mengaris. 
Antara pengisian program ini termasuklah 
ceramah teknik menjawab UPSR, Sesi 
motivasi, Latihan dalam kumpulan dan 
jom masuk kampung. Sebanyak 12 orang 
guru terlibat dalam mengendalikan 
teknik-teknik menjawab soalan ini. Antara 
mata pelajaran kritikal yang diberi 
tumpuan dalam sesi teknik menjawab ini 
adalah seperti sains, matematik, Bahasa 
Melayu dan Bahasa Inggeris. 

UtMILANCs 
SK GULUD 
Oleh: Asniah Udin 

Program Pelajar Gemilang telah 
dianjurkan oleh para pelajar SPPS yang 
mengambil Kursus Asas Penyelidikan 
Pendidikan pada semester lalu. Program 
ini dianjurkan di bawah kelolaan 
penyelaras program iaitu Dr. Khalid 
Johari. Objektif program ialah untuk 
memberi motivasi kepada pelajar-pelajar 
yang terlibat serta pendedahan kepada 
pelajar tahun enam tentang peralihan ke 
sekolah menengah. la juga 
bertujuan untuk memupuk 
kerjasama dengan komuniti. 
Pihak sekolah SK. Sugud dengan 
kerjasama guru besar dan 
guru-guru bagi 
melaksanakan program 
ini. Pengarah program 
ialah Saudara Mohd. 
Suhaimey bin Razin. 
Seramai lebih 
daripada 100 orang 
pelajar SPPS mengikuti 
program ilmiah ini. 

